
 

 

ᐱᕙᓪᓕᐊᔪᑦ ᑐᓴᕋᑦᓴᑦ  

ᓴᖅᑭᖅᑕᐅᑦᓴᐅᑎᒋᒋᐊᓕᒃ 

 

ᓄᑖᑦ ᐆᒪᔪᓕᕆᓂᕐᒧᑦ ᐱᖁᔭᕐᒥᒃ ᐊᐅᓚᑦᓯᔾᔪᑏᑦ ᐊᑐᓕᕐᓂᐊᖅᑐᑦ 
 

ᐃᖃᓗᐃᑦ, ᓄᓇᕗᑦ (ᔫᓂ 30, 2015) - ᐱᒋᐊᕐᓗᓂ ᔪᓚᐃ 1, 2015, ᓄᓇᕗᑦ ᒐᕙᒪᒃᑯᖏᑕ ᐊᕙᑎᓕᕆᔨᒃᑯᑦ 

ᐊᑐᓕᖅᑎᑦᓯᓛᖅᑐᑦ ᓄᑖᓂᒃ ᐱᖁᔭᕐᒥᒃ ᐊᐅᓚᑦᓯᔾᔪᑎᓂᒃ ᐆᒪᔪᓕᕆᓂᕐᒧᑦ ᐱᖁᔭᕐᒧᑦ, ᑖᒃᑯᐊ ᐱᖁᔭᕐᒥᒃ ᐊᐅᓚᑦᓯᔾᔪᑏᑦ 

ᐋᖅᑭᑦᓱᖅᑕᐅᓯᒪᔪᑦ ᑲᑐᔾᔨᖃᑎᒌᒍᑕᐅᓪᓗᑎᒃ ᓄᓇᕗᑦ ᑐᙵᕕᒃᑯᓐᓄ ᐊᒻᒪᓗ ᓄᓇᕗᒻᒥ ᐆᒪᔪᓕᕆᔨᕐᔪᐊᒃᑯᑦ 

ᑲᑎᒪᔨᖏᓐᓄᑦ, ᐋᖅᑭᑦᓱᖅᑕᐅᓯᒪᓪᓗᑎᓪᓗ ᐊᑕᖏᖅᑐᒥᒃ ᒪᓕᒋᐊᖃᕐᓂᖏᓐᓂᒃ ᓄᓇᕗᒻᒥ ᓄᓇᑖᖅᓯᒪᓂᕐᒧᑦ 

ᐊᖏᕈᑎᒥᒃ. 

 

“ᐊᑐᓕᖅᑎᓐᓂᐊᖅᑕᕗᑦ ᑖᒃᑯᐊ ᐱᖁᔭᕐᒥᒃ ᐊᐅᓚᑦᓯᔾᔪᑏᑦ ᐊᑕᐃᓐᓇᖁᓪᓗᒋᑦ ᐃᓄᐃᑦ ᐊᖑᓇᓱᒍᓐᓇᓂᕐᒧᑦ 

ᐱᒍᓐᓇᐅᑎᖏᑦ,” ᐅᖃᖅᓯᒪᔪᖅ ᐊᕙᑎᓕᕆᔨᒃᑯᑦ ᒥᓂᔅᑕᖓᑦ ᔮᓂ ᒪᐃᒃ. “ᑖᒃᑯᐊ ᓄᑖᑦ ᐱᖁᔭᕐᒥᒃ ᐊᐅᓚᑦᓯᔾᔪᑏᑦ 

ᐱᔾᔪᑎᖃᓗᐊᖅᑐᑦ ᖁᔭᓈᖅᓯᒍᑕᐅᓪᓗᑎᒃ ᐱᖁᔭᕐᓂᒃ ᐲᖅᓯᒍᑕᐅᓂᐊᖅᑐᑎᓪᓗ ᐱᑕᖃᕆᐊᑐᙱᑦᑐᓂᒃ ᐃᓗᓕᖏᓐᓂᒃ 

ᐊᒥᐊᒃᑯᒥᓂᕐᓂᒃ ᓯᕗᓪᓕᖅᐹᒥ ᐆᒪᔪᓕᕆᓂᕐᒧᑦ ᐱᖁᔭᕐᒥᒃ ᐊᑐᖅᑕᐅᓚᐅᖅᑐᒥᒃ ᓄᓇᑦᓯᐊᕐᒦᖔᖅᑐᒥᒃ. ᐅᓪᓗᒥ 

ᓇᓗᓇᐃᕈᑕᐅᔪᖅ ᐱᒻᒪᕆᐅᔪᒥᒃ ᑎᑭᐅᑎᓯᒪᔭᑦᑎᓐᓂᒃ ᐆᒪᔪᓕᕆᓂᕐᒧᑦ ᐊᐅᓚᑦᓯᓂᕐᒥᒃ ᓄᓇᕗᒻᒥ.” 

 

“ᐃᓛᒃᑰᖅᑐᖅ 5 ᓄᓇᕗᒻᒥ ᓄᓇᑖᖅᓯᒪᓂᕐᒧᑦ ᐊᖏᕈᑎᓂ ᐱᔪᓐᓇᐅᑎᖃᕈᑕᐅᔪᖅ ᐆᒪᔪᓕᕆᓂᕐᒧᑦ ᐊᐅᓚᑦᓯᓂᕐᒧᑦ 

ᑲᑐᔾᔨᖃᑎᒌᓐᓂᕐᒥᒃ ᐋᖅᑭᑦᓱᐃᓗᑎᒃ ᐊᑑᑎᖃᑦᓯᐊᖅᑐᓂᒃ ᐱᓕᕆᔾᔪᓯᕐᓂᒃ ᐆᒪᔪᓕᕆᓂᕐᒧᑦ ᐊᐅᓚᑦᓯᓂᕐᒥᒃ 

ᐃᓚᒋᔭᐅᓪᓗᑎᒃ ᐃᓄᐃᑦ ᐊᖑᓇᓱᒍᓐᓇᓂᕐᒧᑦ ᐱᔪᓐᓇᐅᑎᖏᓐᓂᒃ ᓯᕗᓪᓕᐅᑎᒍᒪᔭᖏᓐᓂᓪᓗ, ᐃᓕᓴᖅᓯᒍᑕᐅᓪᓗᓂᓗ 

ᐃᓄᐃᑦ ᐱᓕᕆᔾᔪᓯᖏᓐᓂᒃ ᐆᒪᔪᓕᕆᓂᕐᒧᑦ ᐊᐅᓚᑦᓯᓂᕐᒧᑦ. ᐊᑐᓕᖅᑎᑕᐅᓂᖏᑦ ᐱᖁᔭᕐᒥᒃ ᐊᐅᓚᑦᓯᔾᔪᑏᑦ 

ᓴᙱᓂᖅᑖᕈᑕᐅᔪᑦ ᐃᓄᓐᓄᑦ ᐃᓚᒋᓕᐅᔾᔨᓪᓗᑎᓪᓗ ᐱᖅᑯᓯᑐᖃᕐᓂᒃ ᐱᓕᕆᔾᔪᓯᖏᓐᓂᓪᓗ ᐃᓄᐃᑦ 

ᖃᐅᔨᒪᔭᑐᖃᖏᓐᓂᒃ ᐱᖁᔭᓪᓚᕆᐅᓕᖅᑐᑎᒃ ᓄᑖᒥ ᓄᓇᕗᑦ ᐆᒪᔪᓕᕆᓂᕐᒧᑦ ᐱᖁᔭᖓᓂ,” ᐅᖃᖅᓯᒪᔪᖅ ᓄᓇᕗᑦ 

ᑐᙵᕕᒃᑯᑦ ᐊᖏᔪᖅᑳᖓᑦ ᔭᐃᒥᓯ ᐃᑦᑐᓗᒃ. 

 

ᓄᑖᑦ ᐱᖁᔭᕐᒥᒃ ᐊᐅᓚᑦᓯᔾᔪᑏᑦ ᐊᓯᔾᔩᒍᑕᐅᓂᐊᖅᑐᑦ ᐆᒪᔪᓕᕆᓂᕐᒧᑦ ᐊᐅᓚᑦᓯᔾᔪᓯᐅᔪᓂᒃ ᓄᓇᕗᒻᒥ, ᐃᓚᒋᔭᐅᓪᓗᑎᒃ 

ᓄᑖᑦ ᖃᐅᔨᒃᑲᐃᖃᑦᑕᕆᐊᖃᕐᓃᑦ ᐆᒪᔪᓕᕆᓂᕐᒨᖓᔪᓂᒃ ᓇᖕᒥᓂᖃᖅᑐᓄᑦ, ᓚᐃᓴᓐᓯᖃᕆᐊᖃᕐᓂᖏᓐᓄᑦ ᑲᒻᐸᓂᐅᔪᑦ 

ᐃᓚᐅᖃᑕᐅᔪᑦ ᐆᒪᔪᕐᓂᒃ ᑕᑯᔭᖅᑐᖅᑎᑦᓯᖃᑦᑕᓂᕐᒧᑦ ᐊᔾᔨᓕᐅᕆᖃᑦᑕᓂᕐᒧᓪᓗ, ᐊᓯᔾᔨᖅᑕᐅᓪᓗᑎᓪᓗ 

ᐊᑭᓕᖅᑕᐅᒋᐊᓕᓐᓂᒃ ᑭᒃᑯᑐᐃᓐᓇᕐᓄᑦ ᓚᐃᓴᓐᓯᑖᕆᐊᓕᓐᓄᑦ.



ᐱᕙᓪᓕᐊᔪᑦ ᑐᓴᒐᒃᓴᙳᖅᑎᑕᐅᔪᑦ ᐱᔭᐅᔪᓐᓇᖃᑦᑕᖅᑐᑦ ᐃᓄᒃᑎᑑᖓᓗᑎᒃ, ᖃᓪᓗᓈᑎᑐᑦ, ᐃᓄᐃᓐᓇᖅᑐᓐ ᐅᐃᕖᑎᑐᓪᓗ ᐅᕙᓂ, www.gov.nu.ca.  

News releases are available in Inuktitut, English, Inuinnaqtun and French on www.gov.nu.ca.  
Tuhaqtaghat ittut Inuktitut, Qablunaatitut, Inuinnaqtun Uiviititullu talvani www.gov.nu.ca.  
Les communiqués de presse sont disponibles en inuktitut, en anglais, en inuinnaqtun et en français à : www.gov.nu.ca. 

ᓄᓇᕗᒻᒥ ᐆᒪᔪᓕᕆᓂᕐᒧᑦ ᐱᖁᔭᖅ ᐊᖏᖅᑕᐅᓚᐅᖅᓯᒪᔪᖅ ᒪᓕᒐᓕᐅᖅᑎᓄᑦ 2003-ᒥ ᐊᑐᓕᖅᑎᑕᐅᓪᓗᓂ 2005. 

ᓄᑖᑦ ᐱᖁᔭᕐᒥᒃ ᐊᐅᓚᑦᓯᔾᔪᑎᖏᑦ, ᐊᑕᐅᑦᓯᒃᑯᑦ ᑐᕌᖓᓪᓗᑎᒃ ᐱᔭᕆᐊᓕᖏᓐᓄᑦ ᓄᓇᕗᒻᒥᐅᑦ ᒪᓕᑦᑐᑎᓪᓗ 

ᑲᓇᑕᓕᒫᒥ ᒪᓕᑦᑕᐅᒋᐊᓕᓐᓂᒃ, ᐋᖅᑭᑦᓱᖅᑕᐅᓯᒪᔪᑦ ᐱᔭᕆᐊᑭᓪᓕᖅᑎᕆᔨᓄᑦ ᐃᓚᒋᔭᐅᓪᓗᑎᒃ ᑭᒡᒐᖅᑐᖅᑎᖏᑦ 

ᓄᓇᕗᑦ ᒐᕙᒪᒃᑯᑦ, ᓄᓇᕗᑦ ᑐᙵᕕᒃᑯᑦ, ᓄᓇᕗᒻᒥ ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᑦ ᐱᖓᓱᐃᓪᓗ ᐊᕕᑦᑐᖅᓯᒪᓂᐅᔪᓂ 

ᐆᒪᔪᓕᕆᔨᕐᔪᐊᑦ ᑲᑐᔾᔨᖃᑎᒌᖏᑦ. ᑕᒪᓐᓇ ᑲᑐᔾᔨᖃᑎᒌᓐᓂᖅ, ᐊᒥᓱᐊᖅᑎᖅᑐᑎᓪᓗ ᑭᒃᑯᓕᒫᓂᒃ 

ᑐᓴᕆᐊᕐᕕᖃᖃᑦᑕᖅᑐᑎᒃ 2006-ᒥ 2007-ᒥᓗ, ᓇᓗᓇᐃᖅᓯᒍᑕᐅᓯᒪᔪᖅ ᓄᑖᑦ ᐱᖁᔭᕐᒥᒃ ᐊᐅᓚᑦᓯᔾᔪᑏᑦ 

ᑐᕌᖓᖁᓪᓗᒋᑦ ᐊᔾᔨᐅᙱᑦᑐᓄᑦ ᐱᔭᕆᐊᓕᖏᓐᓄᑦ ᓄᓇᕗᒻᒥ. 

 

ᑖᒃᑯᐊ ᓄᑖᑦ ᐱᖁᔭᕐᒥᒃ ᐊᐅᓚᑦᓯᔾᔪᑏᑦ ᐱᔾᔪᑎᖃᖅᑐᑦ ᑲᔪᓯᕙᓪᓕᐊᔪᓂᒃ, ᐊᑦᓱᕉᑎᒋᕙᑦᑕᖏᓐᓂᒃ 

ᓇᓗᓇᐃᖅᑕᐅᓯᒪᖁᓪᓗᒍ ᓄᓇᕗᒻᒥᐅᓕᒫᑦ ᐱᕚᓪᓕᕈᑎᖃᕈᓐᓇᖁᓪᓗᒋᑦ ᓄᓇᕗᒻᒥ ᐊᒥᒐᙱᒻᒪᕆᑦᑐᓂᒃ 

ᓄᓇᒦᖔᖅᑐᓂᒃ. 

 

ᑐᑭᓯᒋᐊᒃᑲᓐᓂᕈᒪᒍᕕᑦ ᓄᑖᑦ ᐱᖁᔭᕐᒥᒃ ᐊᐅᓚᑦᓯᔾᔪᑏᑦ ᒥᑦᓵᓄᑦ ᖃᓄᕐᓗ ᐃᓕᓐᓂᒃ ᐊᑦᑐᐃᓂᖃᑐᐃᓐᓇᕆᐊᖃᕐᒪᖔᑕ, 

ᑕᑯᒋᐊᕈᓐᓇᖅᑕᑎᑦ ᐃᑭᐊᖅᑭᕕᒃᑯᑦ env.gov.nu.ca ᐅᕝᕙᓘᓐᓃᑦ ᐅᖃᖃᑎᖃᕐᓗᑎᑦ ᓄᓇᑦᓯᓐᓂ ᐆᒪᔪᓕᕆᔨᒥᒃ. 

 

### 

 

ᐱᕙᓪᓕᐊᔪᓕᕆᔨᓄᑦ ᖃᐅᔨᒋᐊᕐᕕᑦᓴᖅ: 

ᑕᓇ ᓯᐅᓪᕗᓚᓐ 

ᐊᐅᓚᑦᓯᔨ ᑐᓴᕋᑦᓴᓕᕆᓂᕐᒧᑦ, ᐃᓕᓐᓂᐊᖅᑐᓕᕆᓂᕐᒧᑦ ᖃᐅᔨᒪᑎᑦᓯᓂᕐᒧᓪᓗ 

ᐊᕙᑎᓕᕆᔨᒃᑯᑦ 

ᐅᖄᓚᐅᑎᖓ: 867-975-7761 

tsilverland@gov.nu.ca 
 

ᑭᐅᕆ ᒪᒃᓚᔅᑭ 

ᑐᑭᒧᐊᖅᑎᑦᓯᔨ ᑐᓴᕋᑦᓴᓕᕆᓂᕐᒧᑦ 

ᐅᖄᓚᐅᑎᖓ: (867) 975-4914 ᐊᑭᖃᙱᑦᑐᖅ: 1-888-646-0006 

ᓇᑦᓴᒐᖓ: 867-222-2893 

Kmccluskey@tunngavik.com  
www.tunngavik.com 

mailto:tsilverland@gov.nu.ca
http://www.tunngavik.com/

